
ᑐᓂᔭᐅᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᖕᓄᑦ 

 
ᐃᒪᓕᐅᕈᑕᐅᖁᓪᓗᒋᑦ 

 

ᑐᑭᓯᒋᐊᕈᑏᑦ: X     ᐃᓱᒪᓕᐅᕈᑎᒋᔭᐅᓗᑎᑦ:  

 

ᐱᔾᔪᑎ: ᓄᑖᕈᕆᐊᖅᓯᒪᔪᖅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖏᑦ ᐃᖃᓗᓐᓂ 

ᐱᓕᕆᐊᖓ ᕿᑭᖅᑖᓗᒻᒥ, 2021-22. 

 

 

ᖃᓄᐃᓕᐅᕈᑕᐅᓯᒪᓂᖏᑦ:  

ᐅᐊᑦᑎᐊᕉᑎᓪᓗᒍ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᑐᓴᕆᐊᖅᑎᑦᑎᓚᐅᖅᓯᒪᔪᑦ 

ᐃᖃᓗᓕᕆᓂᕐᒧᑦ ᓴᖅᑭᐸᓪᓕᐊᓂᖏᑦ ᐱᓕᕆᐊᕐᒥᒃ ᐊᒻᒪᓗ ᐊᓯᖏᑦ ᖃᐅᔨᓴᕐᓂᕐᒧᑦ ᐱᓕᕆᐊᑦ 

ᐊᐅᓚᓂᖃᕇᖅᑐᑦ ᓄᓇᕗᒻᒥ (ᐆᑦᑑᑎᒋᓗᒍ ᐊᓪᓚᙳᐊᑦ ᖃᖓᑕᓲᒃᑯᑦ ᖁᓛᒎᓕᒃᑯᓘᓐᓃᑦ ᖃᐅᔨᓴᕐᓂᖏᑦ, 

ᐃᒪᕐᒥ ᐃᖅᑲᒃᑯᑦ ᓄᓗᐊᖅᑐᑎᑦ ᖃᐅᔨᓴᕐᓂᖏᑦ). ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐅᖃᓚᐅᖅᑐᑦ 

ᖁᔭᓕᒻᒪᑕᒎᖅ ᑕᒪᒃᑯᓂᖓ ᐅᖃᐅᓯᖃᖅᑐᒥᓂᐅᓂᖏᖕᓂᑦ ᑐᓴᕆᐊᖅᑎᑎᓪᓗᑎᑦ ᑖᒃᑯᑎᒎᓇᖅ. ᑖᔅᓱᒧᖓ 

ᑲᑎᒪᓂᕐᒧᓪᓕ ᑐᑭᓯᒋᐊᖅᑎᑦᑎᓕᕆᕗᒍᑦ ᐅᓪᓗᒥᐅᔪᖅ ᐊᒥᓲᓂᖏᑦ ᑲᑎᙵᐅᖅᑎᓪᓗᒋᑦ 

ᓱᑯᑦᑎᐊᓃᓐᓂᖃᖅᑐᑎᑦ ᖃᐅᔨᓵᖑᓂᖏᑦ ᐃᖃᓗᐃᑦ ᐱᓕᕆᐊᖏᖕᓂᑦ ᕿᑭᖅᑖᓗᒻᒦᑦᑐᓄᑦ. 

 

ᐅᓪᓗᒥᐅᔪᖅ ᖃᓄᐃᓕᖓᓕᕐᓂᖏᑦ:  

 

ᑕᒪᐃᓐᓅᖓᔪᑦ: 

 

ᑕᒪᐃᓐᓂ ᐃᖃᓗᐃᑦ ᑲᑎᙵᐅᖅᑐᑦ ᐊᒥᓲᓂᖏᑦ ᖃᐅᔨᓵᕆᔭᐅᓚᐅᖅᓯᒪᔪᑦ ᐱᓕᕆᖃᑎᖃᖅᑐᑕ ᓄᓇᓕᓐᓂ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᐃᖃᓗᒐᓱᐊᖅᑎᓂᑦ. ᑲᔪᓯᓂᖃᑦᑎᐊᖅᓯᒪᕗᒍᑦ ᐋᖅᑮᓪᓗᑕ ᖃᐅᔨᓴᕐᓂᕐᒧᑦ 

ᐱᓕᕆᐊᓂᑦ ᐃᑲᔫᑎᖃᓲᖑᓪᓗᑎᑦ ᓄᓇᓕᒻᒥᐅᑕᓄᑦ, ᓄᓇᓕᒻᒥᐅᑦ ᐃᖃᓗᒐᓱᐊᖅᑎᓄᑦ ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᒌᑦᑐᑎᑦ ᖃᐅᔨᓴᕐᓂᕐᒥᒃ ᐱᕙᓪᓕᐊᓂᖃᓕᖅᑎᑎᓪᓗᑎᑦ ᐊᒻᒪᓗ ᖃᓄᓕᒫᑦᑎᐊᖅ 

ᐃᓗᓕᒃᓴᖏᖕᓂᑦ ᐱᓕᕆᐊᕐᒥᒃ ᐋᖅᑭᒃᓱᐃᖃᑎᒌᑦᑐᒥᓂᐅᓪᓗᑎᑦ. ᐊᕐᕌᒍᑕᒫᑦ ᐃᓄᒃᑎᒍᑦ ᑲᑎᒪᖃᑎᖃᓲᖑᕗᒍᑦ 

ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓂᑦ ᐊᒻᒪᓗ ᓄᓇᓕᒻᒥᐅᑕᐅᔪᓂᑦ, ᑭᓯᐊᓂᓕ ᓄᕙᒡᔪᐊᕐᓇᖅ-19 

ᑭᒡᓕᖃᖅᑎᑦᑎᓯᒪᓕᕐᓂᖏᑦ ᐊᒃᓱᕈᕐᓇᓕᖅᑎᑦᑎᓯᒪᕗᑦ ᑕᒪᔅᓱᒥᖓ. ᑭᓯᐊᓂᓕ, ᖃᕋᓴᐅᔭᒃᑯᑦ ᑎᑎᕋᖃᑦᑕᕐᓂᖅ ᐊᒻᒪᓗ 

ᐅᖄᓚᖃᑦᑕᐅᑎᓂᖅ ᐱᒻᒪᕆᐅᓛᖑᓯᒪᕗᖅ ᖃᐅᑕᒫᑦ ᐃᖅᑲᓇᐃᔭᖃᑎᒌᒍᑎᒋᕙᑦᑐᑎᒍᑦ ᐊᒻᒪᓗ ᐃᓄᒃᑎᒍᑦ 

ᑲᑎᒪᖃᑎᒌᑉᐸᑦᑐᑕ ᐊᔪᕐᓇᙱᒐᐃᒻᒪᑦ. 

 

ᐃᖅᑲᓇᐃᔭᖅᑎᑖᖏᓐᓇᓲᖑᕗᒍᑦ ᐊᒻᒪᓗ ᐱᓕᒻᒪᒃᓴᐃᑎᑦᑎᓲᖑᓪᓗᑕ ᓄᓇᓕᒻᒥᐅᑕᕐᓂᑦ ᐃᑲᔪᕋᔭᕐᒪᑕ ᑕᒪᐃᓐᓂ 

ᓄᓇᑐᐃᓐᓇᕐᒧᑦ ᐊᐅᓪᓚᕐᓗᑕ ᖃᐅᔨᓴᕆᐊᕐᓗᑕ ᐱᓕᕆᐊᕐᓂᑦ, ᐊᒻᒪᓗ ᓄᕙᒡᔪᐊᕐᓇᖅ-19 ᐱᓪᓗᒍ, ᑕᒪᓐᓇ 

ᐊᔭᐅᕐᔫᒥᔭᕆᐊᖃᓪᓚᕆᓕᖅᑕᕗᑦ ᐊᑐᖅᑕᐅᓕᒃᑲᓐᓂᖁᓪᓗᒍ ᖃᐅᔨᓴᕈᒪᒐᔭᖅᑕᑦᑕ ᑎᑭᓐᓇᓱᐊᕐᓂᕆᔭᕗᑦ 

ᑎᑭᒍᓐᓇᖁᓪᓗᒋᑦ ᐊᒻᒪᓗ ᓄᑖᕐᓂᒃ ᐱᓕᕆᐊᕐᓂᑦ ᐊᓯᖏᖕᓂᑦ ᓄᓇᓕᓐᓂ ᑲᒪᒋᔭᖃᓚᐅᖅᓯᒪᙱᑦᑐᓂᑦ 

ᖃᓄᐃᓕᐅᕈᑎᖃᐃᓐᓇᖁᓪᓗᑕ. ᐅᖃᖃᑎᖃᕋᑦᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓂᑦ 

ᐱᓕᒻᒪᒃᓴᐃᔪᖃᕐᓂᖅᓴᐅᓕᖁᓪᓗᒍ ᐃᖃᓗᐃᑦ ᖃᐅᔨᓵᖑᓂᐊᖅᑐᑦ ᖃᓄᐃᓕᐅᕐᓂᕆᓲᖏᖕᓂᑦ ᐊᒻᒪᓗ 

ᑐᑭᓯᒋᐊᕈᑎᓂᑦ ᓄᐊᑦᑎᓪᓗᑕ ᑕᐃᑲᙵᑦ ᓇᐅᑦᓯᖅᑐᖅᑎᓄᑦ (ᑕᓪᓗᕈᑎᐅᑉ ᐃᒪᖓ NMCA 

ᓇᐅᑦᑎᖅᓱᖅᑎᐅᓪᓗᑎᑦ ᐋᖅᑭᓱᖅᑕᐅᓚᐅᖅᓯᒪᓪᓗᓂ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᑦ 

ᐊᖏᕈᑎᒃᑯᑦ) ᑕᓪᓕᒪᓂᑦ TNMCA ᓄᓇᓕᐅᔪᓄᑦ ᐊᒻᒪᓗ ᕿᑭᖅᑖᓗᑉ ᓄᓇᓕᓕᒫᖏᖕᓂ 

ᐊᑐᖅᑕᐅᑎᓐᓇᓱᒃᑲᔭᖅᑐᑎᒍᑦ. ᑎᑭᓐᓇᓱᐊᕋᑦᑎᒍᓕ ᐊᑐᓂ ᓄᓇᓕᐅᔪᖅ ᐱᓕᒻᒪᒃᓴᖅᓯᒪᔪᓂᑦ ᐃᓄᖃᐅᕋᔭᕐᒪᑦ 

ᐃᖃᓗᐃᑦ ᐊᒥᓲᓂᖏᖕᓂ ᖃᐅᔨᓴᕈᓐᓇᕋᔭᖅᑐᓂᑦ ᒪᓕᓪᓗᑎᑦ ᐊᐅᓚᑦᑎᒍᑎᑦᑎᓐᓂᑦ ᐊᒻᒪᓗ 

ᐃᑲᔪᖃᑦᑕᓛᖅᑐᓂᑦ ᓯᕗᓂᒃᓴᒥ ᓄᓇᓕᒻᒥᐅᑦ ᖃᐅᔨᓴᖃᑦᑕᕐᓂᖏᑦᑕ ᐱᓕᕆᐊᖏᖕᓂᑦ. 

 

2021-22−ᖑᑎᓪᓗᒍ ᐊᒻᒪᓗ 2022-23−ᖑᑎᓪᓗᒍ ᐃᖅᑲᓇᐃᔭᕆᐊᓯᓯᒪᓕᖅᑐᒍᑦ ᐱᕙᓪᓕᐊᒍᑎᖃᕐᓗᑕ 

ᐃᖅᑲᓇᐃᔭᖃᑎᒌᓐᓂᕆᓲᑦᑎᓐᓂᑦ ᐊᒻᒪᓗ ᐃᖅᑲᓇᐃᔭᕆᐊᓯᖃᑎᖃᕆᐊᕐᒥᓗᑕᓗ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᖕᓂᑦ ᐃᖃᓗᐃᑦ ᖃᐅᔨᓵᖑᖃᑦᑕᕋᔭᖅᑐᓂᑦ ᐊᒻᒪᓗ ᓄᓇᓕᓐᓂ ᖃᐅᔨᒪᔪᑦ ᖃᐅᔨᓴᕐᓂᕐᒧᑦ 

ᐱᓕᕆᐊᖏᖕᓂᑦ ᓄᓇᓕᐅᔪᓂᑦ ᐅᑯᓂᖓ ᑲᖏᖅᑐᒑᐱᒃ, ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ. ᑕᒪᒃᑯᐊ 

ᐱᓕᕆᐊᑦ ᐱᔭᕇᖅᑕᐅᓯᒪᙱᑦᑐᑦ ᐅᕝᕙᓘᓐᓃᑦ ᑭᖑᕙᖅᓯᓕᖅᑐᑦ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ, ᑭᓯᐊᓂᓕ 



ᓂᕆᐅᑉᐳᒍᑦ ᓄᑖᕐᓄᑦ ᓄᓇᓕᐅᔪᓄᑦ ᐊᑐᖅᑕᐅᒋᐊᓯᓛᕐᓂᖏᖕᓂᑦ ᓯᕗᓂᒃᓴᑦᑎᐊᑦᑎᓐᓂ ᐊᒻᒪᓗ 

ᐃᖅᑲᓇᐃᔮᖃᕐᓗᑕ ᐱᔾᔪᑎᓂᑦ ᑐᕌᖓᓂᖃᐅᑦᑎᐊᖅᑐᓂᑦ ᓄᓇᓕᒻᒥᐅᑕᓄᑦ. 

 

ᐸᖕᓂᖅᑑᑉ ᑲᖏᖅᑐᐊᓗᐊ 2021: 

 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᖏᑦ ᖃᐅᔨᓴᖅᑐᓕᕆᓂᕐᒧᑦ 

ᐅᖃᐅᔾᔨᒋᐊᖅᓯᒪᒻᒥᔪᑦ ᑎᓴᒪᐅᔪᖅᑐᑦ ᐊᑕᐅᓯᕐᓗ ᓇᒦᑦᑐᒡᒍᑕᐅᓂᖏᑦ ᐃᖃᓗᐃᑦ ᐊᒥᓲᓂᖏᑦᑕ ᐸᖕᓂᖅᑑᑉ 

ᑲᖏᖅᑐᐊᓗᐊᓂ. ᐅᓪᓗᒥᐅᔪᖅ ᐅᓂᒃᑲᐅᓯᖃᕋᓱᐊᖅᑐᒍᑦ ᐊᑕᐅᓯᖅ ᓱᑯᑦᑎᐊᓃᑦᑐᖓᓄᑦ (ᓇᐅᓕᓂᐊᕐᕕᒃ) 

ᐊᒻᒪᓗ ᐃᖅᑲᓇᐃᔮᖃᖅᑐᑕ ᐱᔭᕇᖅᓯᓇᓱᐊᖅᑐᑕ ᑐᑭᓯᒋᐊᕈᑎᓂᑦ ᓄᐊᑦᑎᓪᓗᑕ ᐊᓇᒃᑕᐅᔪᓂ. 

ᑐᑭᓯᒋᐊᕈᑎᓂᑦ ᓄᐊᑦᑎᒐᔭᖅᑐᑦ ᓄᓇᓕᓐᓂ ᐃᖃᓗᒐᓱᐊᖅᑏᑦ ᐊᒻᒪᓗ ᐱᔭᕇᕐᕕᒃᓴᖃᓛᕐᓂᐊᕋᓱᒋᔭᐅᓪᓗᑎᑦ 

2022−ᖑᓕᖅᐸᑦ ᐅᕝᕙᓘᓐᓃᑦ 2023−ᒥ. 

 

2021-ᖑᑎᓪᓗᒍ ᓄᑖᕐᒥᒃ ᐱᓕᕆᐊᖃᓕᓚᐅᖅᓯᒪᒋᕗᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᓄᑖᕈᕆᐊᖅᓯᒪᔪᓂᑦ 

ᐃᖃᓗᐃᑦ ᐊᒥᓲᓂᖏᑕ ᓇᓚᐅᑦᑖᖅᑕᐅᓯᒪᓂᖏᖕᓂᑦ ᖃᐅᔨᓴᕈᒪᓪᓗᑎᑦ ᐊᑐᖅᑕᐅᒐᔭᕐᒪᑕ ᐊᒥᓲᓂᖏᑦ 

ᐃᖃᓗᐃᑦ ᓈᓴᖅᑕᐅᔾᔪᓯᖓᓂᒃ ᐊᑐᖅᑕᐅᖃᑦᑕᕋᔭᕐᒪᑕ ᐸᖕᓂᖅᑑᑉ ᑲᖏᖅᑐᐊᓗᐊᓂ ᓈᓴᐃᑎᓪᓗᒋᑦ 

ᐃᖃᓗᓐᓂ. ᐱᓕᕆᐊᖅ ᐊᑐᖅᑐᑎᑦ ᐃᖃᓗᓚᐅᖅᑐᑎᑦ ᓇᓗᓇᐃᒃᑯᓯᖅᑕᐅᓪᓗᑎᑦ ᐱᔭᐅᔪᑦ ᐊᒻᒪᓗ 

ᓴᒃᑯᑕᐅᑦᑕᕆᕗᑦ ᐃᖃᓗᐃᑦ ᐃᖃᓗᒑᕐᔪᓐᓂ (PG027; ᐊᔾᔨᙳᐊᖅ 1) ᓈᓴᖅᑕᐅᖁᓪᓗᒋᑦ ᐊᒥᓲᓂᖏᑦ 

ᑕᐃᒃᑯᐊ ᐃᖃᓗᐃᑦ ᐃᖃᓗᒑᕐᔪᓐᓃᑦᑐᑦ. ᓇᓗᓇᐃᒃᑯᓯᖅᓱᐃᒋᐊᓯᓚᐅᖅᓯᒪᔪᑦ 2021-ᖑᑎᓪᓗᒍ ᐃᖃᓗᐃᑦ 

ᓇᓗᓇᐃᒃᑯᑕᖓᓂᒃ ᐊᑐᖅᑐᑎᑦ ᓇᓗᓇᒃᑯᓯᖅᓱᐃᓚᐅᖅᓯᒪᔪᑦ 300-ᓂᑦ ᐃᖃᓗᓐᓂ, ᐊᒻᒪᓗ ᑭᖑᓪᓕᕐᒥᒃ 

ᓇᓗᓇᐃᖅᑯᓯᖅᓱᐃᓛᓕᕐᒥᔪᒍᑦ ᐊᐅᔭᖅ 2022-ᖑᓕᖅᐸᑦ. ᐱᔭᐅᒃᑲᓐᓂᕋᓱᐊᓛᕐᓂᖏᑦ ᓇᓗᓇᐃᒃᑯᓯᖅᑕᐅᓯᒪᔪᑦ 

ᐃᖃᓗᐃᑦ ᑕᐃᑲᓂᒃᓴᐃᓐᓇᐅᒐᔭᕐᒥᔪᖅ ᓯᕗᓂᒃᓴᒥ ᓇᓗᓇᐃᒃᑯᓯᖅᓱᐃᓕᕐᒥᒍᑦᑕ, ᐊᒻᒪᓗᑦᑕᐅᖅ ᐸᖕᓂᖅᑑᕐᒥ 

ᑮᓇ)ᐅᔭᓕᐅᕋᓱᐊᖅᑐᑦ ᐊᒻᒪᓗ ᐃᖃᓗᐃᑦ ᐃᖃᓗᓕᕆᔨᖏᑦ ᑕᐃᑲᓂ ᐃᒪᖓᓂ ᐱᓇᓱᐊᖅᑎᓪᓗᒋᑦ. 

ᐃᖃᓗᒐᓱᐊᖅᑏᑦ ᐊᑭᓕᖅᑕᐅᓲᑦ ᓇᓗᓇᐃᒃᑯᓯᖅᓱᐃᓗᑎᑦ ᐊᒻᒪᓗ ᑐᑭᓯᒋᐊᕈᑎᖏᖕᓂᑦ ᑐᓂᓯᓗᑎᑦ, ᐊᒻᒪᓗ 

ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑳᓐᕌᒃᑦᑕᐅᓲᑦ ᐊᐅᓚᑕᐅᓗᑎᑦ ᑐᑭᓯᒋᐊᕈᑎᓂᑦ 

ᓄᐊᑦᑎᖃᑦᑕᖅᑐᑎᑦ. ᐊᑐᖅᑕᐅᑎᓪᓗᒍ ᑖᓐᓇ ᐱᓕᕆᐊᖅ ᐱᕕᖃᕐᓂᑦᑎᓐᓂᒃ ᓄᐊᑦᑎᔪᒍᑦ ᐊᖒᑎᖏᖕᓂᑦ 

ᐊᑐᖅᑕᐅᒐᔭᕐᒪᑕ ᑲᔪᓯᓂᖃᑦᑎᐊᕈᓐᓇᕐᒪᖔᖅ ᖃᐅᔨᓴᕐᓂᑦᑎᓐᓂᒃ ᑎᒥᖏᑕ ᐋᖅᑭᓱᖅᓯᒪᓂᖏᑦ 

ᐃᔭᕈᕙᐅᔭᖏᑎᒍᑦ ᖃᐅᔨᓇᓱᓪᓗᑎᒍᑦ ᓇᓗᓇᐃᒃᑯᓯᖅᑳᓚᐅᕐᓗᒍ ᓴᒃᑯᑕᐅᓗᑎᑦ ᐊᐅᓚᓂᖓᒍᑦ. ᓴᖅᑭᖅᑐᑦ 

ᑕᒪᒃᑯᐊ ᐱᓕᕆᐊᕆᓂᐊᖅᑕᑦᑎᓐᓂᒃ ᐊᒻᒪᓗ ᐱᖅᑯᓯᑐᖃᕆᔭᕗᑦ ᓇᓗᓇᐃᒃᑯᓯᖅᓱᐃᓂᕐᒧᑦ ᐱᓕᕆᐊᖓᒍᑦ 

ᐊᐅᓚᓂᖃᕐᒪᑦ ᐊᔾᔨᒌᙱᓐᓂᖏᖕᓂᑦ ᖃᐅᔨᓴᕈᑕᐅᓂᐊᖅᐳᖅ ᖃᐅᔨᓵᖑᓗᓂ ᐊᐅᓚᓂᖃᑦᑎᐊᕐᓂᖓ 

ᐊᑐᖅᑕᐅᓗᓂ ᑕᒪᓐᓇ ᓄᓇᕗᒻᒥ ᐃᖃᓗᖏᑕ. 

 

 
 

ᐊᔾᔨᙳᐊᖅ 1. ᓇᒦᓐᓂᖓ ᐃᖃᓗᒑᕐᔪᐃᑦ (PG027), ᐸᖕᓂᖅᑑᑉ ᑲᖏᖅᑐᐊᓗᐊ, ᓄᓇᕗᑦ, ᐃᒪᖓ ᐃᖃᓗᑦ 

ᓇᓗᓇᐃᒃᑯᓯᖅᑕᐅᖃᑦᑕᓂᐊᖅᑐᑦ ᐱᓕᕆᐊᖅᑎᒍᑦ. 

ᒥᑦᑎᒪᑕᓕᒃ 2021: 

  



ᐅᓪᓗᒥᐅᔪᖅ ᐃᖃᓗᐃᑦ ᐊᑕᐅᑦᑎᒦᑦᑐᑦ ᐃᒪᕐᒥ ᐊᕕᑦᑐᖅᓯᒪᔪᒥ ᐊᒥᓲᓂᖏᑦᑕ ᖃᐅᔨᓵᖑᕗᑦ ᒥᑦᑎᒪᑕᓕᒻᒥ 

ᐃᑲᔪᖅᑐᖅᑕᐅᖁᓪᓗᒍ ᓄᑖᖑᔪᖅ ᐃᖃᓗᓕᕆᖃᑦᑕᐸᓪᓕᐊᓂᖅ. 2021-ᖑᑎᓪᓗᒍ, ᐱᔭᕇᖅᓯᓚᐅᖅᓯᒪᕗᒍᑦ 

ᐊᕐᕌᒍ ᑕᓪᓕᒪᖓᓐᓂᒃ ᑕᒪᐃᓐᓂ ᑕᓪᓕᒪᐅᓪᓗᑎᑦ ᐊᕐᕌᒍᑦ ᑐᑭᓯᒋᐊᕈᑏᑦ ᓄᐊᑕᐅᓂᖏᑦ ᖃᐅᕐᓗᖅᑐᖅ 

ᐃᒪᖓᓂ. ᖃᐅᔨᓵᕙᓪᓕᐊᕗᑦ ᓱᓕ ᓄᐊᑕᐅᓯᒪᔪᑦ ᑎᒥᖏᖕᓂ ᐊᒻᒪᓗ ᑐᑭᓯᒋᐊᕈᑎᖏᑦ ᖃᐅᕐᓗᖅᑐᖅ 

ᐃᒪᖓᓂ ᐃᖃᓗᐃᑦ ᒥᑦᑎᒪᑕᓕᒻᒥ ᐊᒻᒪᓗ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᕈᑏᑦ ᑖᒃᑯᓄᖓ ᐃᖃᓗᓐᓄᑦ 

ᐱᔭᕇᖅᑕᐅᓛᖅᑑᒐᓗᐊᑦ ᐊᕐᕌᒎᒃ ᒪᕐᕉᓂᐊᖅᑑᓐᓂᒃ. ᐅᐊᑦᑎᖃᑦᑕᖅᐸᕗᑦ ᓱᓕ ᖃᐅᕐᓗᖅᑐᖅ ᑕᕆᐅᖓᓂ 

ᐃᖃᓗᐃᑦ ᓄᓇᓕᒻᒥᐅᑦ ᓄᐊᑦᑎᖃᑦᑕᖅᑐᑎᑦ ᖃᐅᔨᓵᒃᓴᓂᑦ ᓯᑯᒃᑯᑦ ᐃᖃᓗᒐᓱᐊᖃᑦᑕᖅᑐᑎᑦ, ᑕᒪᒃᑯᐊ 

ᐃᖃᓗᐃᑦ ᖃᓂᒋᔭᖓᓃᒻᒪᑕ ᕚᐸᓐᓛᓐ ᑐᓚᒃᑕᕐᕕᖓᓂ ᐊᒻᒪᓗ ᒥᑦᑎᒪᑕᓕᒻᒥ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᐃᓱᒫᓘᑎᒥᓂᒃ ᐅᖃᐅᓯᖃᖃᑦᑕᖅᓯᒪᓕᖅᑐᑦ ᑕᒪᒃᑯᐊ ᐃᖃᓗᐃᑦ ᒥᒃᓵᓄᑦ. ᓄᕙᒡᔪᐊᕐᓇᖅ-19 

ᐱᔾᔪᑎᒋᓪᓗᒍ ᑭᒡᓕᖃᖅᑎᑕᐅᓂᕗᑦ ᖃᓄᐃᓕᐅᕈᓐᓇᕐᓗᑕ ᑕᒪᐅᙵᕋᓱᐊᕐᓂᕗᑦ ᓴᑦᑎᓄᑦ ᓄᖅᑲᖓᑲᐃᓐᓇᕐᒪᑦ, 

ᑭᓯᐊᓂᓕ ᓄᐊᑦᑎᖃᑦᑕᓛᕋᓗᐊᖅᑐᒍᑦ ᑕᒫᓂ ᐊᐅᔭᖅ 2022-ᖑᓕᖅᐸᑦ, ᐊᒻᒪᓗᑦᑕᐅᖅ ᓄᑖᕐᒥᒃ 

ᓱᑯᑦᑎᐊᓃᒃᑲᔭᕐᓗᑕ ᓇᓗᓇᐃᖅᑕᐅᒐᔭᖅᑐᓂ ᓇᒧᙵᕋᔭᕐᓂᑦᑎᓐᓂᒃ ᐃᓱᒪᓕᐅᕈᑕᐅᓗᓂ ᒥᑦᑎᒪᑕᓕᒻᒥ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓄᑦ. 

 
ᐃᖃᓗᓕᕆᓂᖅ ᑕᒪᒃᑯᓂᖓ ᐃᓂᒋᔭᐅᔪᓂ ᖃᐅᔨᒪᔭᐅᕗᑦ ᐃᖃᓗᐃᑦ ᑲᑎᙵᐅᕐᓂᖏᑦ ᐊᔾᔨᒌᙱᒻᒪᑕ, ᐃᖃᓗᐃᑦ 

ᖃᐅᔨᒪᔭᐅᙱᓚᑦ ᖃᐅᔨᔭᐅᓇᓱᐊᖅᑐᑦ ᐃᖃᓗᒐᓱᐊᖅᑐᖃᖅᑎᓪᓗᒍ ᐃᒪᕐᒥ ᑕᕆᐅᕐᒥ. ᑲᒪᒋᔭᐅᖁᓪᓗᒍ ᑕᒪᓐᓇ, 

ᑭᒡᓕᖏᑦ ᑐᑭᓯᒋᐊᕈᑏᑦ ᐃᖃᓗᐃᑦ ᑎᒥᖏᑦ ᐃᔭᕈᕙᐅᔭᒃᑯᑦ ᖃᐅᔨᓴᖅᑕᐅᓪᓗᑎᑦ ᖃᓄᐃᑦᑑᒻᒪᖔᑕ 

ᐊᔾᔨᒌᙱᓐᓂᕆᒐᔭᖅᑕᖏᑦ ᖃᐅᔨᓵᖑᕙᓪᓕᐊᕗᑦ ᑰᓐᓂ ᑕᓯᕐᓂᓗ. ᓄᕙᒡᔪᐊᕐᓇᖅ-19 ᐱᓪᓗᒍ, ᐱᔭᕇᖅᑕᐅᓂᖏᑦ 

ᒪᒃᑯᓐᓂᖅᓴᐃᑦ ᐃᖃᓗᐃᑦ ᓄᐊᑕᐅᓗᑎᑦ ᖃᐅᔨᓵᖑᔪᑦ ᐱᓕᕆᐊᖓ ᐅᖓᕙᕆᐊᖅᑕᐅᓯᒪᓕᖅᐳᖅ, ᑭᓯᐊᓂᓕ 

ᐱᔭᕇᓛᖅᑕᕋᓗᐊᕗᑦ ᐊᐅᔭᖅ 2022-ᒥ. ᓴᖅᑭᕐᓂᖏᑦ ᑖᒃᑯᑎᒎᓇᖅ ᐱᓕᕆᐊᖅᑎᒍᑦ ᓯᕗᓂᒃᓴᒥ ᐃᖃᓗᐃᑦ 

ᖃᓄᐃᑦᑑᓂᖏᑦ ᐃᔭᕈᕙᐅᔭᐃᑦ ᖃᐅᔨᓵᖑᓗᑎᑦ ᖃᓄᐃᓕᖓᓂᖏᑦ ᖃᐅᔨᓵᖑᒍᓐᓇᓛᖅᑐᑦ ᐃᖃᓗᒃᑕᐅᔪᑦ 

ᐊᔾᔨᒌᙱᑦᑐᑦ ᓈᒻᒪᑦᑐᒥᒃ ᐃᓂᖓᓃᓐᓂᕆᔭᖏᖕᓂ ᓇᓗᓇᐃᖅᓯᓯᒪᒐᔭᕋᑦᑕ, ᐊᒻᒪᓗ ᑕᐃᒪᐃᒻᒪᑦ ᓇᑭᙶᖓᓂᖏᑦ 

ᐃᖃᓗᐃᑦ ᐊᐅᓚᑕᐅᓂᒃᓴᖏᖕᓄᑦ ᑲᒪᑦᑎᐊᓂᖅᓴᐅᒐᔭᕋᑦᑕ. 
 

ᐃᖃᓗᐃᑦ ᑰᖓ 2021:   

 

2019-ᒥ, ᐃᖃᓗᐃᑦ ᑰᖓᓂ ᐃᖃᓗᐃᑦ ᖃᐅᔨᓴᖅᑕᐅᓂᖓᑕ ᐱᓕᕆᐊᖓ ᐱᔭᕇᖅᓯᓚᐅᖅᓯᒪᕗᖅ 

ᑕᓪᓕᒪᖓᖕᓂ ᐊᒻᒪᓗ ᑭᖑᓪᓕᖅᐹᖅ ᐊᕐᕌᒍᐊᓂ ᐃᖃᓗᐃᑦ ᑎᒥᖏᑦᑕ ᖃᓄᐃᑦᑑᓂᖏᑦ ᐊᒻᒪᓗ 

ᓅᖃᑦᑕᕐᓂᖏᑦ ᑐᑭᓯᒋᐊᕈᑎᖏᑦᑕ ᓄᐊᑕᐅᓪᓗᑎᑦ (ᒪᕐᕉᒃ ᐃᖅᑲᒥ ᖃᐅᔨᓴᕈᓐᓇᐅᑏᑦ) ᐊᒻᒪᓗ 

ᖃᐅᔨᓴᕆᐊᙵᖅᑕᐅᓂᖏᑦ ᒪᕐᕉᒃ ᐃᖅᑲᒥ ᖃᐅᔨᓴᕈᓐᓇᐅᑎᓂᑦ ᐊᑐᖅᑐᑎᑦ ᐱᔭᕇᖅᑕᐅᓚᐅᖅᓯᒪᕗᖅ 

2021−ᖑᑎᓪᓗᒍ. ᓄᓇᓕᓐᓂ ᖃᐅᔨᒪᓂᖏᑦ ᐃᓕᓐᓂᐊᕈᑎᒋᔭᐅᓂᐊᕐᒪᑕ ᑲᑎᒪᓛᖅᑐᑦ ᐅᑭᐅᖅ 

2022−ᖑᓕᖅᐸᑦ (ᓄᕙᒡᔪᐊᕐᓇ−19 ᐱᓪᓗᒍ ᒪᓕᑦᑕᐅᔭᕆᐊᖃᕈᓐᓃᕐᓂᖅᓴᐅᒍᑎᑦ ᐊᑦᑕᓇᖅᑕᐃᓕᒪᓂᕐᒧᑦ) 

ᓄᐊᑕᐅᖁᓪᓗᒋᑦ ᐃᖃᓗᐃᑦ ᑎᒥᖏᑦᑕ ᑭᓱᑯᑎᑦᑎᖏᑦ ᐊᒻᒪᓗ ᐃᖃᓗᒐᓱᐊᕐᓂᕐᒧᑦ ᑐᑭᓯᒋᐊᕈᑎᖏᑦ ᐊᒻᒪᓗ 

ᑭᒡᓕᓯᓂᐊᖅᑕᐅᓯᒪᔪᑦ, ᐃᖃᓗᐃᑦ ᑰᖓᑕ ᐃᖃᓗᖏᑦ. ᓄᑖᕈᕆᐊᖅᓯᒪᔪᖅ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᕈᑎ 

ᑖᒃᑯᓄᖓ ᐃᖃᓗᓐᓄᑦ ᐱᔭᕇᖅᑕᐅᓛᕐᓂᐊᕋᓱᒋᔭᐅᕗᖅ 2024-ᖑᓕᖅᐸᑦ.  

 

2020−ᐅᑎᓪᓗᒍ, ᐃᖃᓗᐃᑦ ᑰᖓ ᐃᖃᓗᖏᑦ ᐊᒥᓲᑎᒋᓂᖏᑦ ᓇᑭᙶᖅᑐᑦ ᐱᓕᕆᐊᖅ 

ᐱᒋᐊᖅᑎᑕᐅᓚᐅᖅᓯᒪᕗᖅ, ᒪᐱᓕᕆᖃᑎᖃᖅᑐᑕ ᐊᒪᕈᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ. ᑖᓐᓇ 

ᐱᓕᕆᐊᖅ ᖃᐅᔨᓴᖅᑐᖅ ᐃᖃᓗᑉ ᑎᒥᖏᑕ ᐃᔭᕈᕙᐅᔭᖏᑎᒍᑦ ᐋᖅᑭᓱᖅᓯᒪᓂᖏᑦ 

ᖃᓄᐃᑦᑑᓂᖃᖅᑎᑦᑎᓲᖑᒻᒪᖔᑕ ᒪᕐᕈᐃᓕᖅᑲᖓᔪᓂᑦ ᐃᖃᓗᐃᑦ ᐊᒥᓲᓂᖏᓐᓂᒃ, ᐃᖃᓗᐃᑦ ᑰᖓ ᐊᒻᒪᓗ 

ᓄᙵᕈᑦ, ᖃᐅᔨᓴᕐᓗᒋᑦ ᐃᓚᙵᖅᓯᕕᐅᓯᒪᓂᖏᑦ ᐃᖃᓗᐃᑦ ᖃᐅᔨᓵᒃᓴᐅᒐᔭᖅᑐᑦ ᑕᐃᑲᙶᖅᑐᓂᑦ 

ᐃᖃᓗᓐᓂ ᑰᓐᓂᒃ ᐊᒻᒪᓗ ᐊᓯᖏᖕᓂᑦ ᖃᓂᒋᔭᖏᓐᓃᑦᑐᓂᑦ ᑰᖕᓂᑦ. ᓴᖅᑭᖅᑐᑦ ᑕᒪᒃᑯᐊ ᐱᓕᕆᐊᕐᒥ 

ᓇᓗᓇᐃᖅᓯᔪᓐᓇᕐᒪᑕ ᐃᖃᓗᐃᑦ ᑕᒪᒃᑮᓐᓂᒃ ᐃᖃᓗᖃᕐᕕᐅᔫᓐᓂᒃ ᐃᖃᓗᐃᑦ ᑕᕆᐅᖓᓂ ᐊᒻᒪᓗ 

ᐃᑲᔪᕈᑕᐅᒐᔭᖅᑐᑦ ᑐᑭᓯᓗᑕ ᐊᒥᓲᓂᖏᑦ ᖃᓄᑎᒋ ᑲᑎᓐᓂᖃᓲᖑᒻᒪᖔᑕ. ᐅᓪᓗᒥᒧᑦ, ᐃᖃᓗᓐᓂ 

ᐲᖅᓯᕕᐅᓯᒪᔪᑦ ᖃᐅᔨᓵᒃᓴᐅᓗᑎᑦ ᒪᒃᑯᓐᓂᓴᓂᒃ ᐃᖃᓗᓐᓂ ᓄᐊᑕᐅᓯᒪᔪᑦ ᐱᖓᓱᓂᑦ ᑕᒪᐃᓐᓂ ᑕᓪᓕᒪᓂᑦ 

ᖃᐅᔨᓴᕐᕕᒋᓇᓱᐊᖅᑕᑎᓐᓂᒃ - ᐃᖃᓗᐃᑦ ᑰᖓ, ᐃᓪᓗᓗᐊᕐᔪᐃᑦ ᐊᒻᒪᓗ ᒪᕐᕉᒃ ᑰᒃ ᓄᙵᕈᕐᒥ. 

ᐃᖃᓗᒐᓱᐊᖅᑕᐅᓗᑎᑦ ᑕᓯᐅᔭᕐᔪᐊᓛᖅ ᑰᖓ ᐊᒻᒪᓗ ᐊᒡᒐᐅᑦ ᑲᖏᖅᑐᖓᓂᒃ ᑲᔪᓯᓂᖃᖅᓯᒪᙱᑦᑐᑦ, 

ᑭᓯᐊᓂᓕ ᑕᐃᒪᐃᒃᑲᓐᓂᕋᓱᓛᕋᓗᐊᖅᑐᒍᑦ ᐊᐅᔭᖅ 2022-ᒥ. 

 

ᐅᐸᓗᖓᐃᔭᐃᔪᖅ: ᐊ. ᐅᑎᐊᓪ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᐃᑦ 

 

ᐅᓪᓗᖅ: ᔮᓐᓄᐊᕆ 24, 2022 


